ՀԻՄՆԱՎՈՐՈւՄ

«Հայաստանի Հանրապետության կառավարության 2017 թվականի ապրիլի 6-ի N 354-Ն որոշումն ուժը կորցրած ճանաչելու մասին»  Հայաստանի Հանրապետության կառավարության որոշման նախագծի ընդունման

 	1․ Առկա իրավիճակը և իրավական ակտի ընդունման անհրաժեշտությունը։
[bookmark: _Hlk137637840]««Օրգանական գյուղատնտեսության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի ընդունմամբ  օրգանական գյուղատնտեսության ոլորտում սերտիֆիկացում կարող են իրականացնել ՀՀ պետական հավատարմագրման ազգային մարմնի (այսուհետ՝ ՀԱՄ) կողմից հավատարմագրված համապատասխանության գնահատման մարմինը (այսուհետ՝ ՀԳՄ), հետևաբար անհրաժեշտություն է առաջանում Հայաստանի Հանրապետության կառավարության 2017 թվականի «Օրգանական գյուղատնտեսության ոլորտում հավատարմագրում իրականացնող միջազգային կազմակերպությունների ցանկը հաստատելու մասին» N 354-Ն որոշումն ուժը կորցրած ճանաչել։                         
                                                                                                                                                                                                                                                                                                                                                                                                                                                             
2․ Առաջարկվող կարգավորումների բնույթը։
Ներկայացվող ՀՀ կառավարության որոշուման նախագծի ընդունմամբ ոլորտի իրավական կարգավորումները կհամապատասխանեցվեն, ինչպես նաև կմոտարկվեն ԵԱՏՄ օրենսդրությանը, հնարավորություն կստեղծվի օրգանական գյուղատնտեսական արտադրանքի պահանջների նկատմամբ վերահսկողության իրականացման համար։ 

3․ Նախագծի մշակման գործընթացում ներգրավված ինստիտուտները և անձիք։
Հայաստանի Հանրապետության էկոնոմիկայի նախարարություն։

4․ Ակնկալվող արդյունքը
Առաջարկվող նախագծի ընդունման արդյունքում հնարավորություն կստեղծվի օրգանական գյուղատնտեսական արտադրանքի պահանջների նկատմամբ վերահսկողության իրականացման համար։ 

5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին։
ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն նախատեսվում:

6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարությամբ սահմանված գերակայությունների 29-րդ կետով նախատեսված է զարգացնել տեղական շուկաները և բարձրացնել արտահանման հնարավորությունները։
